
GOUVÈNÈ HOCHUL AK MAJISTRA ADAMS ANONSE YO FÈMEN PLIS PASE 1,000 
BOUTIK KANABIS ILEGAL NAN TOUT ETA A  

  
Gwoup Travay Milti Ajans nan Vil New York anonse yo fèmen 779 magazen, 

alòske Gwoup Travay pou Kontwòl Kanabis nan Eta New York te anonse 230 
fèmti atravè Eta a  

  
Gwoup travay ki nan vil ak eta a te sezi plis pase 63 milyon dola sibstans ilegal  

  
Magazen kanabis ki legal nan vil New York te konstate yon ogmantasyon 72 

pousan nan lavant an mwayèn; Yon tyè nan magazen yo te rapòte ogmantasyon 
plis pase 100 pousan depi mezi kontwòl yo te kòmanse  

  
Bidjè Ane Fiskal 2025 Gouvènè Hochul la te bay nouvo pouvwa pou egzekite 

fèmti boutik ilegal yo  
  
  

Gouvènè Kathy Hochul te rejwenn Majistra Eric Adams ak ofisyèl Vil New York yo pou 
selebre yon etap enpòtan nan mezi kontwòl New York yo kont detayan ilegal kanabis 
yo. Depi Gouvènè Hochul te siyen lejislasyon k ap elaji pouvwa sou kontwòl kanabis yo, 
Vil New York rapòte yo te fèmen plis pase 779 magazen ilegal, epi Gwoup Travay pou 
Kontwòl Kanabis Ilegal (Illicit Cannabis Enforcement Task Force, ICET) nan Eta New 
York la te fèmen yon lòt 230 magazen atravè Eta a — sa ki fè yon total plis pase 1,000 
nan tout eta a.  
  
"Nan kòmansman ane sa a, mwen te adopte nouvo pouvwa pou kontwòl yo pou fèmen 
yon fason rapid ak pèmanan plizyè milye detayan kanabis ilegal atravè New York k ap 
vann pwodwi ki kapab danjere — kote yo vann anpil ladan yo pou timoun ak adolesan 
— epi k ap detounen lavant pwopriyetè magazen ki gen lisans k ap travay di," Gouvènè 
Hochul te deklare. "Mwen kontan rejwenn Majistra Adams ak lòt ofisyèl yo pou selebre 
yon etap enpòtan epi rekonèt ekip kontwòl yo ki fèmen plis pase 1,000 magazen san 
lisans nan tout eta a, sa ki rapwoche nou de objektif nou pou konstwi endistri kanabis ki 
pi solid ak pi ekitab nan peyi a."  
  
Nan mwa avril, Gouvènè Hochul te devwale nouvo inisyativ pou mete fen ak operasyon 
kanabis ilegal yo epi pwoteje mache legal la nan kad Bidjè Ane Fiskal 2025 ki te adopte 
a. Plan an bay Biwo Jesyon Kanabis (Office of Cannabis Management, OCM) ak 



minisipalite lokal yo nouvo otorite pou pran mezi kont magazen ilegal ak moun ki pèmèt 
yo. Inisyativ yo se seri politik ki pi solid yo te adopte jiskaprezan pou atake mache 
kanabis ilegal la.  
  
Nan dat 21 me, Gouvènè Hochul te lanse Gwoup Travay pou Kontwòl Kanabis la. 
Gwoup Travay la, ki te dirije pa Premye Siprentandan Adjwen Lapolis Eta a, se yon gwo 
efò nan tout eta a pou kowòdone anplwaye nan plizyè ajans pou konbat mache ilegal 
kanabis la. Atravè kolaborasyon ant Lapolis eta a, OCM, ak lòt ajans eta yo, Gwoup 
Travay la ekipe pou atake tout aktivite kanabis ilegal yo. Gwoup Travay la deja ap 
travay tou ak pwopriyetè yo pou degèpi dispansè ilegal yo, epi travay pou penalize 
pwopriyetè ki pa pran dispozisyon pou mete lokatè yo deyò apre yo fin fè yo konnen yo 
ap opere ilegalman.  
  
Angajman Eta a pou fèmen vitrin magazen kanabis sa yo san lisans te gen yon enpak 
dirèk sou endistri kanabis legal la. Depi 21 me, lè Gwoup Travay la te lanse, yo te 
fèmen 230 magazen kanabis ilegal. Anplis de sa, OCM rapòte yo te sezi plis pase 6,000 
liv pwodui ilegal nan magazen sa yo. Depi lè Gouvènè Hochul te siyen lwa sou otorite 
pou fè enspeksyon règlemantè, OCM ak Depatman Fiskalite ak Finans (Department of 
Taxation and Finance, DTF) te sezi plis pase 6,000 liv pwodwi ilegal ki gen yon valè 22 
milyon dola — sa ki bay yon total sezi plis pase 25,000 liv pwodwi ilegal nan tout eta a 
depi me 2023 a, ki gen yon valè plis pase 110,000,000 dola.  
  
Direktè Egzekitif Enterimè OCM, Felicia A.B. Reid te deklare, "Gwoup travay la te 
enpòtan anpil nan pini aktivite kanabis ilegal yo. Chak jou, OCM ak patnè nou yo atravè 
Eta a, travay di pou asire yon mache ki jis, ki pi an sekirite ak ekitab pou tout moun, 
pandan l ap sipòte biznis kanabis legal nan New York. Mwen remèsye Gouvènè Hochul 
paske li ekipe Gwoup Travay la ak zouti ak resous ki nesesè pou defann valè sa yo. 
Mwen vle rekonèt tou gwo sipò piblik la pou efò Gwoup travay la, espesyalman nan 
men moun ki te konekte avèk nou atravè Fòmilè Rapò Ensidan OCM sou Entènèt. 
Ansanm, nou ka bati ak soutni yon mache kanabis k ap pwospere, règlemante ak 
enklizif."  
  
Anplis de sa, lavant legal kanabis yo ogmante 72 pousan nan Vil New York nan 10 
semèn depi yo te kòmanse ak mezi kontwòl yo kote detayan yo te rapòte kolektivman 
2.6 milyon dola nan kwasans revni chak semèn pandan peryòd sa a.  
  
Pandan Gwoup Travay pou Kontwòl Kanabis Ilegal nan Eta New York la sanse gen de 
mwa nan operasyon an, OCM ap kontinye priyorize rekritman anplwaye pou jere 
envestigasyon, odyans, ak sipò administratif pou ranfòse efò li yo nan tout eta a pou 
fèmen magazen yo.  
  
Jiska kounye a, OCM te louvri 152 dispansè legal atravè Eta a, epi pandan ane sa a 
sèlman, New York te bay 730 lisans adisyonèl pou adilt itilize. Gade lis dispansè ki 
lisansye k ap vann pwodwi kanabis kiltivatè New York yo kiltive epi ki sibi tès, ki anbale, 
epi ki gen etikèt dapre sistèm règlemantè Eta New York la.  
  

https://gcc02.safelinks.protection.outlook.com/?url=https%3A%2F%2Fcannabis.ny.gov%2Fdispensary-location-verification&data=05%7C02%7CViktoryia.Baum%40otda.ny.gov%7Cef731a893f6241e34b1e08dcb1868738%7Cf46cb8ea79004d108ceb80e8c1c81ee7%7C0%7C0%7C638580438564503063%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=W51pO7I0zBxOGiBsxiASSNr82kjh2xejQwp0GGgWmhI%3D&reserved=0
https://gcc02.safelinks.protection.outlook.com/?url=https%3A%2F%2Fcannabis.ny.gov%2Fdispensary-location-verification&data=05%7C02%7CViktoryia.Baum%40otda.ny.gov%7Cef731a893f6241e34b1e08dcb1868738%7Cf46cb8ea79004d108ceb80e8c1c81ee7%7C0%7C0%7C638580438564503063%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=W51pO7I0zBxOGiBsxiASSNr82kjh2xejQwp0GGgWmhI%3D&reserved=0

